
MARKIÑA-KO IBARRARI. 

BALADA EN BASCUENCE BIZCAINO.1 

Zeiñ gozua dan, ibar maitia, zure gomutia niretzat! Musika so- 
ñurik onenak baño, chorichuen kanta guztiak baño gejago pozten 
nau. 

Ez dago niretzat beste ibar bat zure bardiñekua. Ez arboltegi 
añbeste chori barrichuz beterik dabenik; ez ibaicho añ garbirik, ez 
zure mendi tontorretako ikus-lekurik; ez zelaichu añ bedar bigunez 
jantzirik, añ lore politez apaindurik udabarrijan; ez alort añ ma- 
mintsu eta gozorik udazkenian. 

Uste dot ez daguala zure zerua baño urdiñ ederragokorik, zure 
iturrichuak baño leyarragorik, zure aizecho igeskor, baso eta zelai- 
jetan amodiozko ipuiñchoak esaten gelditzen diranak baño leunago- 
rik. 

¡Zeiñ ederra zarian! Dirudizu arako neskatilla gazte polit bijotz- 
oztutzalle bat. Orregatik, beiñ ikusi zaituenak, eziñ dira zugaz aztu, 
eta diñotzue: 

«Izanagatik, ibar ederra, 
Ni Gipuzkoan jaiyoa, 
Zugandik ezin, alaz guztiyaz, 
Alden da nere gogoa.» 

Orregatik dago nire bijotza bere, amodio suzko andi bategaz 
zugandua; orregatik dot zure izena beti nire bularrian eta nire ez- 
panetan; orregatik da nire gogua juaten zugana egun-senti urrez- 
tuan, illunabar tristian, al-daben guztian; eta dabill pozez beterik 
jira eta bira, ichas-ertzetik basora eta basotik ni jayo nintzan eche- 
chura; orregatik zure izena ikusten dodanian ezkribiduta iruditzen 
jat dodala sentitzen uzain bat, larrosa bigunarena baño gozuagua. 

Zure gomutiak ¡o ibar zoragarrija! nire arpegitik jachten diran 
malku bi oneek atera ditu. 

X. 

(1) Su autor es un jóven de 20 años de edad que quiere ocultar su nombre; 
pero esperamos verlo escrito, ántes de mucho tiempo, al pié de interesantes 
trabajos literarios. 


